ll-lingwa u d-dritt ghall-kultura

SIMONE INGUANEZ

“Li I-kultura kienet dar, l-ilsien muftieh
ghall-bieb ta’ barra, ghall-kmamar kollha ta’ gewwa.”
And the Mountains Echoed, Khaled Hosseini

Ftuh

Eccellenza, Sinjura Vella, Onorevoli, kollegi, u hbieb, ghal
qalbi hafna li geghdin nagsmu dan l-ispazju fejn nimirhu
fl-iskambju ghall-kura sewwa u xierqa tal-Malti — process
li jitlob sensittivita u hsieb kritiku, ghozza u reqqa, u
awtenticita.

Fil-qosor, se niffoka fuq ir-rabtiet bejn il-lingwa, il-
hsieb, il-kultura, u l-kreattivita.

Dritt ghall-kultura

Qabelxejn tajjeb naghtu harsa lejn x'nithmu bi “drittijiet
kulturali” It-tliet elementi ewlenin tad-dritt ghall-kultura
huma:

o Id-dritt tal- ACCESS

o Id-dritt tal- PARTECIPAZZJONI

o U d-dritt tat- TGAWDIJA tal-kultura

Dan ifisser li kull bniedem, u kull komunita — bla
riserva ta’ lingwa (li jitkellmu), il-gens taghhom, it-
twemminiet, il-mezzi, l-eta, il-hila, u d-dizabbilta jew
l-isfidi li jsibu — ghandhom id-dritt ikunu jafu, jifhmu,
jesperjenzaw, juzaw, jindukraw, jiskambjaw, jizviluppaw
il-wirt kulturali u l-espressjoni kulturali, u ghandhom
ukoll id-dritt li jibbenefikaw mill-wirt kulturali u mill-
espressjoni kulturali ta’ haddiehor.

Dmirijiet

U, ghaldagstant, l-istess dinjita tal-bniedem li fugha hu
msejjes id-dritt hi riflessa fid-dmirijiet li ngorru kull waqt,
lejn kull bniedem.

Il-valur li naghtu lill-kultura, lill-a¢cessibbilta, lill-
bniedem, jiddefinina. Dan il-valur jiddefinixxi lilna li
nsarrfuh u lill-istrutturi taghna, u mhux lill-persuni li
nirrispettaw jew nongsu. Dan ghaliex il-valur tad-dinjita
u ta’ kulma hu marbut maghha huwa minn ewl id-dinja.
Ma jistriehx fuq l-gharfien moghti jew michud, jew fuq
l-ekwita li nfittxu, jew li forsi kultant ma tantx nahsbu
fugha.

Processi

Meta ahna nithaddtu fuq lingwa, qed nithaddtu fuq
espressjoni, u fuq wirt haj u ghammiel, u fuq processi — ta’
tlissin u hsieb — imhabbla mhux hazin. Qed nithaddtu

fuq twahhid tal-intrapersonali u l-interpersonali fl-istess
nifs: relazzjonijiet u ghazliet, valuri u fehmiet, htigijiet,
hiliet ... Fil-prattika, il-lingwi nabitawhom. Huma mudelli
kumplessi li jevolvu bla hedu, li jgorru universi, dinjiet li
jbarru u jhaddnu, idarrsu u jhollu fl-istess wagqt.

U ghalhekk importanti li naghmlu ghazliet megjusa fejn
tidhol lingwa. Dan hu 1-qofol tal-hidma id f’id biex nifhmu
dejjem aktar kemm il-hsieb u I-kelma jdakkru u jsawru
lil xulxin, u kemm ghalhekk in-nies ghandha f’idha (u fi
Isienha) setgha u, mela, responsabbilta bla tarf.

Sensittivita
L-ilsien li tatek ommok (?)

It-tichid ta’ Isien huwa, allura, ftim mill-gheruq propji,
spostament, tbic¢ir tar-ruh, sagrilegg (nasal nghid). Mhux
ta’ b’xejn li jferi kif iferi l-izvilupp konjittiv, intellettwali, u
emozzjonali.

Dazgur li nonqsuhom lil uliedna meta l-ilsien li writna,
b’kulma jgorr, nirrenduhom ghorba ghalih.

Dinjita

Dazgur li I-lingwa mhix il-“l-aqwa li niftiehmu,” in-
“niddubbaw”” Dazgur li sal-ponta ta’ mnehirna nkunu qed
naraw kull darba li nqancu fl-infiq, fil-hin u I-kwalita u
l-energija, fejn tidhol lingwa. Dazgur li nkunu realistici

u prattic¢i u serji, u li ma nkunux qeghdin infettqu meta
l-lingwa u l-accessibbilta nqisuhom sagri. Sagru huwa kull
ilsien u kulma ghandhom niesu bih. Sagra hija d-dinjita
tal-bniedem.

Rizorsi

Ghaldagstant, fis-sena 2022, il-Kunsill Malti ghall-Arti
nieda pakkett ta’ rizorsi Dritt ghall-Kultura, imfassal mal-
komunitajiet u ma’ setturi varji. Dan il-pakkett ta’ rizorsi

jiffoka fuq realtajiet kurrenti, jipprovdi mudelli tajba
ghall-accessibbilta u l-inklussivita, u joffri ghajnuniet utli
u konkreti ghall-prattika ta’ kuljum — inkluz fejn jidhol it-
thaddim tal-lingwa.

Dawn ir-rizorsi ssawru fuq l-osservazzjonijiet u
r-rakkomandazzjonijiet li saru fid-diskussjonijiet ma’
dawn il-komunitajiet u s-setturi ghax, fl-ahhar mill-ahhar,
is-soluzzjonijiet ghand in-nies qeghdin — fil-komunitajiet
u fis-setturi varji ta’ madwarna. Dawn kienu erbgha mill-
kummenti li esprimew il-partecipanti:

+ “Meta dejjem naqilbu ghall-Ingliz, inhallu

impatt hazin fuq it-tradizzjonijiet taghna. Jehtieg
nippreservaw l-ilsien Malti” — Persuni minn forom
tradizzjonali ta’ kultura

+ “Il-lingwa kapaci ttellef ukoll. Jekk attivita ssir

bil-Malti biss, ma thajrekx — ghax ma tkunx tista’
tikkomunika” — Persuni minn sfondi etnici diversi
+ “M’ghandniex nassumu li I-Ingliz jifhmu kulhadd” —
Désirée Attard, id-Direttorat tad-Drittijiet Umani

+ “Accessibbilta aktar adegwata, kemm fizika kif
ukoll attitudinali, tinkludi bosta lingwi, bhal-lingwa
tas-sinjali u s-sinjaletika tal-Braille” — Dipartiment
ghall-Gvern Lokali

L-istess processi inklussivi wasslu wkoll biex il-kultura
tad-dritt, u t-twettiq tieghu, saret il-gebla tax-xewka tal-
Istrategija 2025 — xprunata minn impenn radikali migbur
fi tliet kelmiet: “Isma’ Ohloq. Imrah?”

Verzjoni elettronika, kemm ta’ dal-pakkett kif ukoll
tal-istrategija, tista’ titnizzel mis-sit tal-Kunsill tal-Arti.!
Jinsabu fit-tagsima Gwida u Pariri — il-pakkett ta’ rizorsi:
taht ir-Rizorsi; u l-istrategija: taht il-Pubblikazzjonijiet.

1 Ara: https://artscouncilmalta.gov.mt

Barra minn hekk, kemm il-pakkett kif ukoll l-istrategija
jinsabu f’ghamla fizika. F1-2023 tnediet ukoll il-verzjoni
awdjo tal-Pakkett ta’ Rizorsi — li wkoll tista’ titnizzel mis-
sit tal-Kunsill tal-Arti.

Dawn ir-rizorsi jistghu jinkisbu kollha, bil-Malti u bl-
Ingliz, u minghajr hlas.

Ghajnuniet

Tliet ghejun ewlenin ta’ ghajnuna ghat-tkattir tal-
accessibbilta fil-qasam kulturali u kreattiv huma:
+ L-Iskema ta’ Appogg ghall-Arti, sejha tematika
+ Il-Fond tal-President ghall-Kreattivita
+ L-Ghajnuna Kumplimentari ghall-Ac¢cessibbilta

Skema ta’ Appogg ghall-Arti
Sejha tematika

% ¥
Nl
o

?-.._})ﬂ'\ IR UMSILL

HALT|
GHALL-ARTI

I1-Fond tal-President ghall-Kreattivita

Ghajnuna Kumplimentari ghall-A¢cessibbilta
miftuha sa ma jintuzaw il-fondi

71



II-linji gwida jistghu jitnizzlu mis-sit tal-Kunsill tal-
Arti. I1-Kunsill jorganizza wkoll lagghat ta’ taghrif u
servizz ta’ assistenza wic¢¢ imb wi¢¢ matul is-sena kollha.

Ghajnuna kumplimentari ghall-ac¢cessibbilta

Ghall-fini tad-dibattitu fuq il-lingwa u d-dritt ghall-
kultura, tajjeb naghtu daqqa t'ghajn lejn mudell ta’
ghajnuna kemxejn gdid fil-qasam lokali: I-Ghajnuna
Kumplimentari ghall-Ac¢c¢essibbilta.

Din l-ghajnuna tikkumplimenta ghajnuna offruta taht
mekkanizmi ohra li jamministra I-Kunsill tal-Arti bil-ghan
li joktru l-ac¢cessibbilta u s-sehem ta’ kull bniedem fil-hajja
kulturali.

L-ghajnuna tippromwovi u tghin biex jintlahqu livelli
oghla ta’ eccellenza fil-qasam kulturali u artistiku — bhalma
huma:

+ Is-servizz ta’ assistenti tal-komunikazzjoni

+ Produzzjoni ta’ test simplifikat

+ Titjib ta’ elementi tad-diskors

+ Interpretazzjoni (Il-Lingwa tas-Sinjali Maltija, ecc.)

+ Traduzzjoni, lokalizzar, revizjoni, editjar

+ Medjazzjoni lingwistika u/jew kulturali

+ Il-provvediment ta’ ghodod assistivi tas-smigh,

traskrizzjonijiet, captioning

+ Produzzjoni tal-awdjo, voice-overs, dubbing

+ Deskrizzjonijiet awdjo, Braille

+ Multimodalita, tours multisensorjali, esebiti tattili,

stampar 3D

Rakkomandazzjonijiet

Naghlagq bi ftit rakkomandazzjonijiet prattici:

.

Naghzlu I-lingwi li nhaddmu, b’sensittivita u hsieb.
Inzommu f’'mohhna li ghandna lingwa nazzjonali
wahda, u tliet lingwi uffi¢jali: il-Malti, 1-Ingliz,
il-Lingwa tas-Sinjali Maltija [rikonoxxuta mill-
Parlament Malti f1-2016. Kultant, se jkollna bzonn
nikkunsidraw nuzawx anke lingwi ohra (tas-sinjali u
mhux).

Navzaw minn gabel x’lingwi nkunu se nhaddmu.
Nadattaw il-lingwi li nhaddmu halli nkunu cari.
Stampa taf tghid elf kelma. Formati facli jghinuna
nikkomunikaw car. Ahna ma naqrawx kliem biss.
Akkomodazzjoni lingwistika ragonevoli tohloq
kuntest aktar ekwu ghal persuni bi sfidi partikulari.
Minbarra l-lingwa tas-sinjali, u s-sottotitli, ta’ min
nikkunsidraw ukoll il-Braille, deskrizzjonijiet awdjo,
sottotitli ...

Infittxu l-assistenza professjonali fuq it-tifsil ta’
testi, screens, prestazzjonijiet e¢¢. aktar accessibbli.

Dr Simone Inguanez hija I-Ufficjal Ezekuttiv ghad-Diversita
u I-Komunitajiet fil-Kunsill Malti ghall-Arti; hija wkoll poetessa.

